
Lesse wat Leef  
9 hand boeke  vir die aanbieder   

 
 

 
 
 

Elke boek bestaan uit drie komponente : 

Wenke en beginsels vir lewendige leer-ervarings  

Les-programme (kort, eenvoudig, maklik om voor te berei) 

Visuele hulpmiddels (werkblaaie, uitdeelstukke, sketse) 

 
 
 
 

Hierdie inligtingstuk bevat die volgende : 

Inhoudsopgawe 

Behoeftes en tendense van vier- tot agtjariges 

Effektiewe vorms van leer  

Een voorbeeldles, met visuele hulpmiddels 

Wat doen ek 

met al my 

blaadjies?Sit dit in jou bêreboek
bêreboek . Gebruik ôn
flip file .

Hoekom? Dis dan so lekker om dit op te frommel.

O ja, dan kan 

ek vir hulle 

ook vertel wat 

ek geleer het!

En dit help jou om later die KB te 

onthou en om dit toe te pas.

Jou pappa 

en mamma 

moet dit 

ook mos 

sien.

 Inhou t d      
 

Sleutels tot  Lesse wat Leef   
 

Dinamiese lesaanbieding ... 3 

Ken jy ons ... 4 

Hoe leer ons ... 5 

Help ons om te glo ... 6 

Hoe leer ons God ken ... 7 

Die Woord moet beleef word ... 8 

Die Woord moet reg uitgelê word ... 9 

Vet pret met versies ... 10 

Die lesse sal nie werk nie ... 11 

Lesse wat Leef ... 12 

Stories wat leef ... 13 

Leer ons bid ... 14 

Kom ons sing é 15 

Evaluering ... 16 

Voordat jy begin ... 17 

 

Ind eks van lesse  
 

1   Hersieningsles ... 18 

2 Die tabernakel en die ark ... 19 

3   Die twaalf spioene ... 21 

4 Moses sterf ... 23 

5 Jerigo word verken ... 25 

6 Die intog in Kanaän ... 27  

7 Die inname van Jerigo ... 29 

8 Die ongehoorsame volk ... 31 

9 Die "swak" rigter, Gideon ... 33 

10 Die "sterk" rigter, Simson ... 35 

11 Rut en Naomi ... 38 

12 God verhoor Hanna se gebed ... 40 

13 God roep vir Samuel ... 42 

14 Israel soek 'n koning: Saul ... 44 

15 Hersieningsles ... 46 

16 'n Herder word koning: Dawid ... 48 

17 Dawid en Saul ... 50 

18 'n Koning-seun: Salomo ... 51 

19 Salomo vra wysheid ... 54 

20 Agab en Elia ... 56 

21 'n Kind as koning: Josia ... 58 

22 Die jong profeet: Jeremia ... 59 

23 Daniël en sy drie vriende ... 61 

24 'n Koningin wat bid: Ester ... 63 

25 'n Goeie man kry swaar: Job ...65 

26 Die profeet wat vlug: Jona ...67 
 

Indeks van visuele hulpmiddels ... 69 



 3 

 

 

 
 
 

Gewoontes en behoeftes van 4- tot 8-jariges 

met implikasies vir die bediening in kursief 

 

Baie energiek, maar word ook maklik moeg.  

Gebruik kort aktiwiteitsprogramme as leermetodiek. 

 

Aandagspan redelik kort ï kan nie lank op een aktiwiteit konsentreer. 

Wissel leeraktiwiteite elke vyf tot sewe minute. [Soos toegepas in die lesse.] 

 

Sosialiseer maklik. Soek nie-kompeterende aktiwiteite of ïspel. 

Skep geleentheid vir groepsaktiwiteite met so min moontlik een-tot-een kompetisie, bv. hardloop- 

of springaktiwiteite en balspel met een of meer groot balle.  

 

Leer sintuiglik. Hoe meer sintuie betrokke, hoe meer effektief die leerervaring. 

Gee geleentheid om te vat, te luister, te proe en te ondersoek. Handwerkaktiwiteite is baie gewild. 

Gebruik eenvoudige visuele hulpmiddels om die boodskap te verhelder. 

 

Sterk verbeeldingswêreld: is mal oor aksie-stories en sal lank aandagtig daarna 

luister. Hou van kamma-spel ï om voor te gee; om iemand anders voor te stel. 

Dramatiseer die verhalende dele van die les. Skep geleenthede vir rollespel en mimiek. Vertel 

stories met geesdrif en vitaliteit [wenke op bl. 13].  

 

Hou van rympies en maak dit graag self op. Memoriseer graag kort rympies. Onthou 

die woorde maklik as daar ritme bykom. 

Gebruik kort aksieliedjies om feite of beginsels vas te lê. Help hulle om Bybelverse en rympies 

speel-speel [met gebare en bewegings]  te memoriseer.  

 

Wil graag ñpleaseò en soek volwassenes se goedkeuring. 

Aanvaarding van elke individu is eintlik ononderhandelbaar. Gee realistiese erkenning vir goeie 

gedrag [positiewe versterking], sonder om die heuningkwas te woes rond te swaai. 

 

Mees gewilde vraag: 

.                                 

 Kinders is kriewelkouse . 
        Om hulle aandag te behou, moet die les ook kriewel .       

 

 
 
 

Elke les bevat 'n aantal spel- en ander aktiwiteite. 

Woelige en rustiger aktiwiteite word afgewissel. 

Maak seker dat een aktiwiteit nie te lank aanhou nie. 
 

 

 

Uitkomste van spel - en ander aktiwiteite:   
 

Help om die kernboodskap [KB] te verstaan 

Lê die bewoording van die KB vas 

Stimuleer groepsbou en verhoudingsbou 

Help met onthou en om die les te internaliseer 

Fasiliteer die praktiese toepassing 

Dien as evaluering om begrip te toets 

 
 
 

 
 
 
 
 
 

Elke les bevat een K ern B oodskap , 

aangedui as KB . 

 

Dis 'n kort sin of frase wat die kern of sentrale 

waarheid van die les opsom. 

 

Soms word een KB vir meer as een les in die reeks gebruik om dit 

beter vas te lê en vanuit verskillende hoeke te belig. 

 

Oral waar die afkorting "KB " in die les voorkom, gebruik die aanbieder die 

bewoording van die kernboodskap .   

Les 2    DIE TABERNAKEL EN DIE ARK  
 
Skrifgedeeltes  Eks 37:1-9; 39:32 

KB (kernboodskap)  God se woorde is baie spesiaal 

Hulpmiddels   Die ark [kopieer op dun karton, voltooi soos aangedui]. Werkblaaie: ñVyf 

gebooieò sketskaarte. [Knip vooraf een werkblad se sketse los.]  

 

VOORBEREIDING: Om hierdie les 'n spesiale ervaring te maak, kan die aanbieding ï of die deel 

vanaf DIE ARK ï in 'n tent of 'n skemer vertrek plaasvind. In laasgenoemde geval word daar by 'n 

kers of lampie gesels. Die ark word dan vooraf daar versteek ï indien moontlik agter 'n afskorting, 

om die allerheiligste voor te stel. Plaas die "vyf gebooie" in [onder] die ark. 

 

AANVANGSAKTIWITEIT: Hersieningspel [sien les 1] 

 

Kom ons speel na-apertjie. Ek doen iets, dan na-aap jy dit. [Doen aksie-bewegings, bv. spring een-

beentjie, swaai hande, gil hard, stamp voete, ens. Begin dan met die eerste onthou-aksie (punt 1) 

van die hersieningspel van les 1. Hulle sal spontaan begin saamspeel.  

 

Moses het die Tien Gebooie gekry, maar nouôt ek vergeet waar dit in die Bybel staan? As jy weet, 

moet dit nie hard sê nie. Sê dit saggies vir jou maats, dan sê almal dit saam vir my. [As hulle suk-

kel om ñEksodus 20ò te onthou, herinner hulle aan Poppie Eksodus, ADAM TOT MOSES, les 22.] 

 

Ek is bly jy weet waar in die Bybel die Tien Gebooie staan. Die Bybel is mos God se woorde, en 

God se woorde is baie spesiaal. 

 

DIE ARK  [Die ark] 

 

[Pas die res van die les aan by die omstandighede ï sien VOORBEREIDING.]  

 

Die tien gebooie staan in Eksodus 20. ñEksodusò beteken uitgaan of weggaan. Raai wat? Ons 

gaan vandag ook uitgaan of weggaan: Ons gaan die gebooie soek! [Begelei hulle na waar dit 

weggesteek is en verduidelik verder]: 

 

Die tien gebooie was op twee groot plat klippe geskryf. En dié klippe mag nie breek nie, want God 

se woorde is baie spesiaal. Toe sê God Moses moet vir die tien gebooie 'n mooi houtkis laat maak, 

met regte goud buite-om. Dit moes 'n spesiale kis wees, want God se woorde is baie spesiaal. 

God noem die kis 'n ark [Eks 37:1-9]. Hierdie ark het niks met Noag se ark te doen nie ï dis iets heel 

anders. Bo-op was twee engele van goud. Hulle het afgekyk op die deksel [Die engele kan in die 

middel gebuig word om die indruk te skep dat hulle afkyk (Gen 37:9).] 

 

DIE TABERNAKEL 

 

Die ark moes op 'n baie spesiale plek staan, want God se woorde is baie spesiaal. Dit moes in 'n 

gróót tent kom, omtrent tweehonderd keer groter as dié vertrek. Die Israeliete het die tent vir 'n 

kerk gebruik.  

 

s Ek wonder wie van julle wil raai wat hulle dié groot kerktent genoem het? [Lees Eks 39:32. 

Hulle moet die antwoord daarin soek. Hulle s° ñtabernakelò 'n paar keer saam.] 

s Dink jy die Israeliete het sommer self besluit om die tabernakel te bou, of het iemand dalk gesê 

hulle moet dit doen? [Luister na die respons. Lees weer Eks 39:32, om die antwoord te toets.] 

 

Die ark moes in 'n baie spesiale plek gebêre word, want God se woorde is baie spesiaal. Dit moes 

in die groot tabernakel-tent kom, agter 'n gordyn, waar net sekere mense mag ingaan, ook net se-

kere dae van die jaar [Heb 9:6-8]. Hulle het dié spesiale plek die allerheiligste genoem. [Hulle herhaal 

ñallerheiligste.ò]  

 

A, nou gaan ons die ark en die gebooie soek! Die gebooie wat ons gaan kry, is iets anders as die 

kliptafels. Maar ek gaan niks verder sê nie ï dit gaan 'n verrassing wees! [Almal soek saam.] 

 

GOD SE WOORDE  [ñVyf gebooieò sketse] 

 

Hoeveel gebooie was in ons ark? [Vyf] Kom ek vertel vir julle 'n storie oor die vyf gebooie. 

 

Mieke en Estea is twee sussies. Hulle pappa en mamma is baie lief vir hulle, daarom wil hulle hê 

hulle kinders moet gelukkig wees. Eendag s° Mamma: ñMieke en Estea, ek het vyf dinge neerge-

skryf wat julle elke dag moet doen, sodat dit altyd met julle goed sal gaan.ò Wonder jy wat hulle 

mamma vir hulle geskryf het? Hier is die vyf prentjies wat dit verduidelik. [Plak die sketse teen die 

muur of ander oppervlak ï nie in volgorde nie. Die vyf reëls is in breë trekke die praktiese be-

ginsels van die Tien Gebooie. Lees eers reël 1; hulle besluit dan watter skets daarby pas. Hulle 

plak sketse in volgorde.] 

 

1 Jy moet God liefhê en doen wat Hy sê [Eks 20:1-7].  

2 Julle moet Sondae besig wees met die dinge van die Here [Eks 20:8-11]. 

3 Jy moet  gehoorsaam wees aan mamma en pappa [Eks 20:12]. 

4 Jy moet lief wees vir ander mense en mooi dinge vir hulle sê en doen [Eks 20:13-16]. 

5 Jy moet bly wees oor alles wat jy het ï klere, kos en speelgoed ï en nie ook wil hê wat ander 

mense het nie [Eks 20:17].  

 

Ons kan sê dit was die vyf gebooie wat Mieke en Estea se pappa en mamma vir hulle gegee het, 

omdat hulle vir hulle lief is. God het ook sy kinders lief, toe gee Hy vir hulle tien gebooie, wat eintlik 

dieselfde beteken as hierdie vyf. As hulle dit doen, sal hulle gelukkig wees. Die tien gebooie is God 

se woorde, en God se woorde is baie spesiaal. 

 

SLOTAKTIWITEIT om die kernboodskap [KB] vas te lê  [Werkblaaie: ñVyf gebooieò-kaart] 

 

God se woorde is baie spesiaal. Jyôs ook vir God spesiaal, daarom wil Hy h° jy moet reg leef en 

gelukkig wees. Hier is vyf maniere waarop jy God kan gehoorsaam en gelukkig kan wees.  

 

[Deel die werkblaaie uit en help hulle om die KB en die sketse te ñlees.ò Hulle vul die regte 

nommers in die blokkies in, kleur dit in en gaan "leer" dit vir die mense tuis.] 

Knip op stippellyne; ook engel se kop en vlerke. Vou na agter op soliede 

lyne. Vou engele vorentoe, sodat hulle na mekaar kyk. Plak soos aangedui.

Vou na voor

Vou na voor

Les 2: Die ark

  


